
1. gr.
Endurmenntun, framhaldsnám

Frá 1. júlí 2012 breytist gr. 10.1.1 í kjarasamningi aðila með eftirfarandi hætti.  

10.1.1
Starfsmaður sem unnið hefur í fjögur ár hjá sömu stofnun á rétt á leyfi til að stunda endurmenntun/framhaldsnám enda sé það í samræmi við endurmenntunar-/starfsþróunaráætlun viðkomandi stofnunar eða starfsmanns sé hún til staðar.


Í leyfinu skal starfsmaður halda reglubundnum launum sbr. skilgreiningu í gr. 12.2.6.


Starfsmaður ávinnur sér tveggja vikna leyfi á hverju ári. Þó getur uppsafnaður réttur aldrei orðið meiri en 6 mánuðir og greiðist ekki út við starfslok.


Heimilt er að veita skemmri eða lengri námsleyfi á skemmra eða lengra árabili.


Heimilt er að greiða ferða- og dvalarkostnað samkvæmt 5. kafla

Grein 10.1.2 fellur niður og gr. 10.1.3 verður 10.1.2, gr. 10.1.4 verður 10.1.3 og gr. 10.1.5 verður 10.1.4.
Bókun 1
Það er sameiginlegt markmið aðila að vinna að áframhaldandi þróun stofnana ríkisins sem þekkingarvinnustaða, enda byggir þjónusta þeirra meðal annars á sérfræðiþekkingu háskólamenntaðra starfsmanna. Stemma þarf stigu við atgervisflótta. Í því skyni hyggjast aðilar endurskoða starfs- og launaumhverfi ríkisstarfsmanna þannig að hæfni og menntun verði metin að verðleikum. Það er framtíðarmarkmið aðila að starfskjör háskólamenntaðra starfsmanna hjá ríki verði sambærileg því sem gerist á almennum vinnumarkaði.
Bókun 2

Aðilar eru sammála um að háskólamenntaðir félagsmenn Starfsmannafélags Reykjavíkurborgar hafi möguleika á fá upplýsingar um vinnu starfshóps um úttekt á fyrirkomulagi launakerfisins háskólamenntaðra starfsmanna ríkisins sbr. bókun 1 í samkomulagi fjármálaráðherra f.h. ríkissjóðs og aðildarfélaga Bandalags háskólamanna.

Bókun 3

Launaröðun og launaþróun háskólamenntaðra starfsmanna innan Starfsmannafélags Reykjavíkurborgar verði með sambærilegum hætti og hjá þeim stéttarfélögum háskólamenntaðra starfsmanna sem þeir ella myndu tilheyra. Viðkomandi starfsmönnum verður raðað til launa í launatöflu BHM. 

Bókun 4
Komi til þess að aðsókn eftir því að nýta sér leyfi samkvæmt grein 10.1 valdi erfiðleikum í rekstri stofnunar hefur stofnun heimild til að takmarka þann fjölda sem nýtir réttinn við 10% á ári, annað hvort miðað við fjölda vikna eða fjölda háskólamenntaðra starfsmanna sem falla undir grein 10.1 á stofnuninni.

Reykjavík,  8. júní 2011

